
				Chesta paggena è stata leggiuta du' vote e mo è fernuta. 


Nnanz’ ’o canciello d’ ’o ciardino richiuso, 

st’anema mia, tremmanno, s’è fermata. 

Faceva friddo. N’aucelluzzo nfuso 

zumpettiava ncopp’ ’a ferriata. 

Luntano, mmiezo all’erba scarpesata, 

aggio visto, cu l’uocchio pauruso, 

’a casa cu ’a fenesta ribazzata 

e so’ rummaso tutt’appecundruso... 

E m’è parza na casa abbandunata, 

mmiez’ ’o ciardino, cu ’o canciello nchiuso... 

’O cielo ’è vierno, tutto annuvulato, 

chiuveva nterra làcreme ’e delore. 

Sott’ ’a stu chianto io me songo abbagnato, 

e aggio ntiso d’ ’e llàcreme ’o sapore... 

Nu juorno sano sano aggio passato 

penzanno sempe e nun cuntanno ll’ore, 

e ’o core mio tremmanno t’ ha chiammato 

e ha cercato nu suonno ngannatore. 

E aggio aspettato... E quanto aggio aspettato! 

E me scenneva ’a notte dint’ ’o core...

  				Urtemo cagnamiento 'o 28 set 2019, a 'e 22:29
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

